
Геология-минерология соҳасидаги  
инновациялар

NEFTNING BITUMGACHA BO‘LGAN OLTINGUGURTLI AROMATIK 
KONSENTRATLARIGA ATSILLOVCHI REAGENTLARNING TA’SIRINI 

O‘RGANISH

1Bozorova Lobar Sharipovna,
1Toshkent qishloq xo‘jalik va irrigatsiya instituti Qarshi filiali

2Qurbanov Mingniqul Jumag’ulovich,
2Chuliyeva Madina Mansur qizi,

2Qarshi davlat universiteti
3Shavkatova Dilnoza Shavkat qizi

3Qarshi muxandislik iqtisodiyot instituti

Ko‘pchilik katta sondagi organik birikmalar ichida o‘zida oltingugurt saqlagan birikmalar 
kuchli dorivor vositalar, sirt-faol moddalar, optik xotira xususiyatini namoyon etuvchi birikmalar 
va kislotali korroziya ingibitorlari sifatida ma’lum. Oltingugurtli organik birikmalarning katta 
xom-ashyo bazasi bu neft xom-ashyosi bo‘lib, undan turli xil amaliy ahamiyatga ega bo‘lgan 
preparatlar va vositalar olinmoqda.  Neft tarkibidan ajratib olingan va sintetik yo‘l bilan hosil 
qilingan oltingugurtli organik birikmalarning tuzilishi va kimyoviy xossalarini hisobga olgan 
holda turli xil foydali tomonlarini o‘rganishga yo‘naltirilgan keng doiradagi ilmiy izlanishlar 
spetsefik ta’sirga ega bo‘lgan yangi preparatlar va vositalarni topish yo‘llarini osonlashtiradi [1].   

R.Usmanov, N.Radjabov, I.U. Numanovlar arilallilsulfidlarni qaynab turgan xinolinda qizdirish 
orqali 2-metil-1-tiaindanlarni sintez qilish usulining optimal sharoitini topishgan [2]. 

Neftning oltingugurtli aromatik konsentrati tarkibidagi bitsiklik arenotiofenlarni ajratish uchun 
atsetillash reaksiyalarini ham olib bordik. Atsillash reaksiyalari sirka kislotaning oltingugurtli 
aromatik birikmalar konsentrati bilan 115-1200С haroratda 1soat davomida ekvimolekulyar 
miqdorda ta’sirlashishi natijasida oltigngugurtili aromatik birikmalarning tegishli atsillihosilalari 
olindi. Olingan mahsulot 600С haroratda benzin bilan aralashtirildi. Bu vaqtda konsentrat 
tarkibidagi boshqa qo‘shimcha mahsulotlar benzinda eriydi va unga o‘tadi, atsetillihosilalar esa 
benzinda erimasligi bois ajraladi. Oltingugurtli aromatik birikmalar konsentrati tarkibidan ajratib 
olingan atsetillhosilalarning o‘rtacha emperik formulasi quyidagi ko‘rinishda: С18,02H25,7SO, 
(CnH2n-10,31SO), o‘rtacha molekulyar massasi 288,0 g/mol, nur sindirishko‘rsatkichi 1,5795 
[3].

Birikmalarning IQ-spektrlarini o‘rganish shu narsani ko‘rsatdiki 1-tiaindan molekulasidagi 
aromatik halqaning uchta yonma-yon turuvchi vodorod atomlarining xarakterli yutilish chiziq 
(750-810 sm-1)lari hosil bo‘lgan mahsulot ya’ni atsilli birikmalarning IQ-spektrlari olinganda 
yo‘qolishi kuzatildi. 

Bundan tashqari ushbu birikmalarning IQ-spektrlarida benzol halqasidagi ikkita yonma-yon 
turuvchi vodorod atomlarining tekislikdan tashqaridagi deformatsion tebranishlariga xos (800-
850 sm-1) bo‘lgan yutilish chiziqlari ham kuzatilmaydi. 

Ushbu birikmalarning  IQ-spektrida karbonil gruppaga tegishli bo‘lgan xarakterli intensiv 
yutilish chiziqlari 1670-1705 sm-1 sohada namoyon bo‘ladi. Shuningdek, aromatik halqaga tegishli 
bo‘lgan ikkita yonma-yon turuvchi vodorod atomlrining yutilish chiziqlari 860-840 sm-1 sohada 
kuzatilsa, izolirlangan ya’ni molekulaning to‘rtinchi holatidagi vodorod atominingtekislikdan 
tashqaridagi deformatsion tebranishlari 915-885 sm-1 sohada kuzatiladi. Ushbu keltirilgan 
ma’lumotlarga tayangan holda atsil gruppa molekulaning 5 holatiga birikkanligidan dalolat 
beradi.  

Neft tarkibidan ajratib olingan va kimyoviy usulda sintez qilingan birikmalarning PMR-
spektrlari solishtirib ko‘rilganda ikkinchi holatdagi metil gruppaning signallari dublet formasida 

1,31 m.u. larida, xuddi shu ikkinchi holatdagi metin gruppadagi bitta protonning signali esa 
simmetrik multiplet ko‘rinishida markaz bilan olinganda 3,66 m.h. da o‘z signallarini beradi. 
Chiziqlararo masofa esa 7 Gs ni tashkil etadi. Molekuldagi atsetil gruppaga tegishli bo‘lgan 
metil gruppadagi vodorod atomlarining signallari 2,51 m.h. kuzatilsa, molekulaning aromatik 
halqasiga tegishli bo‘lgan  uchta protonning signallari 7,3-7,5 m. H. da o‘z signallarini beradi.

Ushbu spektrning xarakterli jihatlari shundaki, molekulaning uchinchi holatidagi metelen 
gruppaga tegishli bo‘lgan vodorod atomlarining signallarida farq qiluvchi ximiyaviy siljishlar 
sodir bo‘ladi. Ulardan biri 3,22 m.h. da o‘z signallarini bersa, ikkinchisi esa 2,77 m.h.da 
o‘z signallarini namoyon etadi. Har ikkala signallar 4 ta chiziqdan tashkil topgan bo‘lib, 
metilen gruppadagi protonlarning spin-spin konstanta ta’sirlashuvlari 15,0 Gs ni tashkil qiladi. 
Molekulaning 3 holatidagi ikkita protonlarning kimyoviy siljishlaridagi farq molekulaning 
2-holatidagi uglerod atomining assimmetriklik markazi borligidan kelib chiqadi. Molekulaning 
ikkinchi holatidagi metil va metin gruppalarning spin-spin ta’sirlashuvlar konstantasi 7 Gs ni 
tashkil qiladi. 

Oltingugurtli aromatik birikmalar konsentrati tarkibidan olingan atsetillihosilalarning IQ-
spektrlarini o‘rganish shuni ko‘rsatdiki 1670-1705 см-1 sohada tiofen va tiofan halqalariga 
tegishli bo‘lgan karbonil gruppaning intensiv yutilish chiziqlarini berdi. Oltingugurtli aromatik 
birikmalar konsentratidan ajratilgan va sintez qilingan atsetillhosilalarning spektrlari bir-biriga 
mos kelishi aniqlandi.  

